
бериш, бизнингча, биринчи навбатда, ушбу клубларнинг болалар-ўсмирлар 

мактаблари фаолиятини таъминлашда, эскиларини модернизациялашда ва 

янги жисмоний тарбия ва спорт иншоотларини қуришда, яъни ушбу 

клубларнинг инфратузилмасини таъминлашда акс этиши керак. Айни 

вақтда бош жамоани молиялаштириш, ўйинчиларни сотиб олиш, 

спортчиларга иш ҳақи тўлаш – буларнинг барчаси клуб ўз тадбиркорлик 

фаолиятидан ишлаб олган маблағлари ҳисобидан амалга оширилиши керак. 

Хулоса  қилиб  айтганда,  жисмоний тарбия-спорт ташкилотлари 

томонидан кўрсатиладиган хизматлар сифати улар самарали ишлашининг 

муҳим шарти ҳисобланади. Айнан фойдаланувчилар талабларини қондириш 

спорт ташкилотига ўз мижозларини ушлаб қолиш ва янада кўпайтиришда 

ёрдам беради. Бундан ташқари, давлат томонидан жисмоний тарбия ва 

спорт хизматлари сифатини жамоатчилик назорат қилишини таъминлаш 

учун жисмоний тарбия-спорт хусусиятига эга хизматлар сифати давлат 

стандартини ишлаб чиқиш мақсадга мувофиқ. 

Nasimov Ikrom Xusanovich – Tarmoqlar iqtisodiyoti kafedrasi dotsenti, PhD., 

Samarqand davlat universiteti, nasimovikrom2020@gmail.com 

 

Annotatsiya. Kambag’allik muammosi qadim zamonlardan beri insoniyat 

jamiyatini tashvishga solib keladi. Ammo, shunga qaramay, insoniyat bugungi 

kungacha bu muammoni hal qila olmadi. Va, paradoksal ravishda, qashshoqlik 

har qanday jamiyatning ajralmas xususiyati bo'lib qolmoqda. Qashshoqlik ko'p 

http://www.stat.uz/
mailto:nasimovikrom2020@gmail.com

qirrali tabiat va sabablarga ega. Imtiyozlarni oshirish, ish o‘rinlari yaratish, 

tadbirkorlik faoliyatini boshlash uchun kredit olish yo‘li bilan, uy-joy sharoitini 

yaxshilash bilan uni engib bo‘lmaydi. 

Kalit so'zlar. kambag’allik, ijtimoiy tengsizlik, minimal ehtiyoj, qashshoqlikning 

mutlaq tushunchasi, xalqaro qashshoqlik chegarasi, milliy qashshoqlik chegarasi, 

turmush darajasi, farovonlik darajasi. 

Аннотация. Проблема бедности волнует человеческое общество с давних 

времен. Но, несмотря на это, человечеству так и не удалось решить эту 

проблему и по сей день. И, как это ни парадоксально, бедность продолжает 

оставаться неотъемлемой чертой любого общества. Бедность имеет 

многоплановый характер и причины. Ее нельзя победить одним лишь 

увеличением пособий, созданием рабочих мест, обеспечением доступа к 

кредитам для организации бизнеса или улучшением жилищных условий. 

Ключевые слова. бедность, социальное неравенство, минимальная 

потребность, абсолютная концепция бедности, международная черта 

бедности, национальная черта бедности, прожиточный минимум, уровень 

благосостояния. 

Abstract. The problem of poverty has been of concern to human society since 

ancient times. But, despite this, humanity has not been able to solve this problem. 

And, paradoxically, poverty continues to be an inherent feature of any society. 

Poverty is multidimensional in nature and causes. It cannot be defeated by 

increasing benefits, creating jobs, providing access to credit for starting a 

business, or improving housing conditions. 

Keywords. poverty, social inequality, minimum need, absolute concept of 

poverty, international poverty line, national poverty line, cost of living, the level 

of well-being. 

 

Kambag’allik muammosi uzoq vaqt davomida insoniyat jamiyatini 

tashvishga solib kelmoqda, ammo, shunga qaramay, insoniyat bu muammoni 

hozirgacha hal qila olganicha yo’q. Zero, kambag’allik har qanday jamiyatning 

o'ziga xos xususiyati bo'lib qolaveradi. 

Kambag’allik va tengsizlikka qarshi kurash har bir davlatning ijtimoiy- 

iqtisodiy siyosatining asosiy vazifalaridan biridir. Bugungi kunga qadar ushbu 

muammoni hal qilishning yagona uslubiyoti mavjud emas, chunki har bir holat 

mamlakatning ijtimoiy-iqtisodiy rivojlanish darajasi, undagi xususiyatlar va 

sharoitlardagi individual yondashuvni taqozo etmoqda. 

Kambag’allik - bu "farovonlikning sezilarli darajada pasayishi", ya'ni shaxs 

yoki bir guruh shaxslarning hayoti, mehnat qobiliyatini saqlab qolishi va 

yaxshilashini, shuningdek, avlodlar sonining davom etishi va ko'payishi uchun 

zarur bo'lgan minimal ehtiyojlarni qondira olmaydigan iqtisodiy holatidir. 

So'nggi yillarda O'zbekiston iqtisodiyotining rivojlanishi sharoitida 

kambag’allikni kamaytirish va aholining barcha qatlamlari daromadlarini oshirish 

masalalari davlatning strategik vazifasi bo’lib qolmoqda. Shu munosabat bilan, 

O'zbekiston Respublikasi Prezidenti Shavkat Mirziyoyev 2020 yil 24 yanvardagi 

Oliy Majlisga Murojaatnomasida ilk marta kambag’allik muammosiga to’xtalib, 

“kambag‘allikni kamaytirish – bu aholida tadbirkorlik ruhini uyg‘otish, insonning 

ichki kuch-quvvati va salohiyatini to‘liq ro‘yobga chiqarish, yangi ish o‘rinlari 

yaratish bo‘yicha kompleks iqtisodiy va ijtimoiy siyosatni amalga oshirish, 

demakdir. Shuning uchun Jahon banki, Birlashgan Millatlar Tashkilotining 

Taraqqiyot dasturi va boshqa xalqaro tashkilotlar bilan birga Kambag‘allikni 

kamaytirish dasturini ishlab chiqishni taklif etaman. Bu borada xalqaro me’yorlar 

asosida chuqur o‘rganishlar o‘tkazib, kambag‘allik tushunchasi, uni aniqlash 

mezonlari va baholash usullarini qamrab olgan yangi metodologiyani yaratish 

lozim”36, deb ta’kidlaganlar. 

Kambag’allik turli xil va o'zaro bog'liq sabablarning natijasi bolib, ularni 

quyidagi guruhlarga birlashtirish mumkin: 

• iqtisodiy kambag’allik (ishsizlik, iqtisodiy tengsizlik, shu jumladan kam 

ish haqi, mehnat unumdorligining pastligi, sanoatning raqobatbardosh emasligi); 

• ijtimoiy va tibbiy kambag’allik (nogironlik, qarilik, yuqori kasallanish 

holatlari); 

• demografik kambag’allik (to'laqonli bo'lmagan oilalar, oilada 

qaramog'ida bo'lganlarning ko'pligi, aholi sonining ko'payishi); 

• kasbiy-ta'limiy kambag’allik (ta'lim darajasining pastligi, kasbiy 

tayyorgarlikning etarli emasligi); 

• siyosiy kambag’allik (harbiy mojarolar, majburiy migratsiya); 

• mintaqaviy va geografik kambag’allik (mintaqalarning notekis 

rivojlanishi va hokazo). 

"Oxfam" xalqaro gumanitar tashkiloti mutaxassislarining fikriga ko'ra, 

2010 yildan boshlab dunyoda kambag’allik va ijtimoiy tengsizlikning o'sish 

sabablari bo’lib, badavlat odamlarning soliq to'lashdan bo'yin tovlashi; 

ishchilarning ish haqini qisqartirilishi; ish haqining minimal va maksimal 

darajalari o'rtasidagi farqning o’sishi va boshqalar hisoblanadi. 

Kambag’allik muammolarini tadqiq etish jarayonida, biz kambag’allikning 

uchta tushunchasini ajratib ko'rsatishimiz mumkin: mutlaq, nisbiy va sub'ektiv. 

Mutlaq kambag’allik kontseptsiyasi ehtiyojlarni qondirish uchun zarur 

bo'lgan bir xil miqdordagi moddiy resurslar bilan qondirilishi kerak bo'lgan 

minimal ehtiyojlarni taqqoslashga asoslangan. Kambag'al odamlar – bu ularning 

daromadi eng kam ehtiyojlarini ta’minlash uchun sarflanadigan xarajatlardan ham 

past bo'lgan, shuningdek, asosiy hayotiy ehtiyojlarni etarli darajada qondira 

olmagan insonlardir. 

Jahon banki xonadonlar tomonidan yaratilgan mahsulotlarini iste'mol qilish 
 

36O’zbekiston Respublikasi Prezidenti Shavkat Mirziyoevning Oliy Majlisga murojaatnomasi. 2020 yil 24 yanvar 

//www. uza.uz. 

http://www/

xarajatlarini o'z ichiga olgan iste'mol darajasi bilan taqqoslanadigan mutlaq 

kambag’allik ko'rsatkichidan foydalanadi. Mutlaqo kambag’allik darajasi vaqti- 

vaqti bilan qayta ko'rib chiqiladi va u: 2008 yilgacha - kuniga 1 dollar; 2008-2015 

yillarda - kuniga 1,25 dollar; 2016 yildan boshlab - kuniga 1,9 dollar etib 

belgilangan. 

Tadqiqot ma'lumotlariga ko'ra, bugungi kunda dunyo aholisining to'rtdan 

bir qismi rasmiy ravishda kambag'allik chegarasidan pastroqda yashashadi. Ular 

iste’molning eng past darajasiga ham erisha olmaydigan darajada kam daromad 

olishadi. Dunyoning eng qashshoq uchta davlati - Kongo Demokratik 

Respublikasi, Liberiya va Burundi ushbu kambag’allik chegarasidan pastda. 

Bundan tashqari, qariyb 1,4 milliard kishi yoki dunyodagi har beshinchi 

odam mutlaq kambag’allikda yashaydi, ularning aksariyati o'rtacha daromadli 

mamlakatlar fuqarolaridir. Qo'shma Shtatlar va Yaponiya singari bir qator boy 

davlatlarda ham har olti kishidan biri nisbatan kambag’allikda yashaydi. 

Ko'pgina xorijiy va MDH mamlakatlarida kambag’allikning mutlaq 

darajasini o'lchash odat tusiga kirgan. Masalan, AQSh hukumati 2012 yilda 

kambag’allik chegarasi etib 4 kishilik oila uchun yillik daromad 23 050 AQSh 

dollari qilib belgilagan. Shunga qaramay, ko'plab amerikaliklar ushbu 

kambag’allik chegarasidan pastdda qolishgan. Yuqoridagilardan shuni xulosa 

qilishimiz mumkinki, biror-bir davlatda kambag’allikning ma'lum bir 

chegarasining o’rnatilishi, na davlatni va na aholining zaif qatlamini 

qashshoqlikdan sug'urta qilish qudratiga ega emas. 

MDH mamlakatlarida absolyut kambag’allikni baholash uchun yashash 

minimumi va kambag’allikning milliy chegarasi ko'rsatkichlaridan foydalaniladi. 

Yashash minimumi - bu inson salomatligini saqlash va uning hayotini ta'minlash 

uchun zarur bo'lgan oziq-ovqat, nooziq-ovqat tovarlari va xizmatlarning minimal 

to'plamlarini, shuningdek majburiy to'lovlar va boshqa to'lovlarni o'z ichiga olgan 

iste'mol savatining xarajatlar tarkibidir. Yashash minimumidan past bo’lgan holat 

ya’ni, inson eng zaruriy ehtiyojlarni qondira olmaydigan holatda kambag’allik 

qashshoqlikka aylanadi. MDHning ko'plab mamlakatlarida yashash 

minimumining tarkibi qonun bilan belgilanadi va turli vaqt oralig'ida u qayta 

ko'rib chiqiladi (1-jadval). 

Milliy kambaga’llik chegarasi – bu oziq-ovqat va nooziq-ovqat mahsulotlar 

savati qiymatini baholashga asoslanadi, yani iste’mol savati aholi jon boshiga 

to’g’ri keladigan kunlik fiziologik me’yorni ta'minlashi kerak. Masalan, oziq- 

ovqat mahsulotlar kesimida Armanistonda kunlik me’yor 2232 kkal, 

Qirg'izistonda - 2100 kkal, Tojikistonda - 2250 kkalni tashkil etadi. 



Инсон капитали ва ижтимоий ривожланиш журнали 2-сон, 2021 
Journal Human capital and social development №2, 2021 

  Журнал Человеческий капитал и социальное развитие №2, 2021 

76 

 

 

 

1-jadval 

O’rnatilgan kambag’allik chegarasiga etmagan aholi ulushi, 

mamlakatlar kesimida 

(%da barcha aholiga nisbatan)37 

Mamlakat 2015 2016 2017 2018 

Ozarbayjon 4,9 5,9 5,4 5,1 

Armaniston 29,8 29,4 25,7 23,5 

Belarusiya 5,1 5,7 5,9 5,6 

Qozog’iston 2,7 2,6 2,6 4,338 

Qirg’iziston 32,1 25,4 25,6 22,4 

Moldova 9,6 … … … 

Rossiya 13,4 13,2 12,9 12,6 

Tojikiston 31,0 30,3 29,5 27,4 

 

Jahon banki ma'lumotlariga ko'ra, O'zbekistonda aholi jon boshiga o'rtacha 

milliy daromad darajasi 1533 AQSh dollarga teng bo'lgan mamlakatlar guruhiga 

kiritilganiga qaramay, 2018 yilda O'zbekiston dunyoning eng kambag’al 

davlatlari ro'yxatida 8-o'rinni egalladi. Bugungi kunda O'zbekiston aholisi qo'shni 

Qozog'istonga nisbatan uch baravar, Rossiya Federatsiyasidan olti baravar 

kambag'alroqdir. "Dastlabki hisob-kitoblarga ko'ra, O'zbekiston aholisining 12- 

15 foizi yoki 4-5 million aholisi kambag’allikda kun kechirmoqda"39, ular asosan 

qishloq joylarda yashaydi. Ushbu toifadagi aholining kunlik daromadi 10-13 ming 

so'mdan oshmaydi. 

Mamlakatimiz oldida turgan eng murakkab muammolardan biri bu 

aholining barcha qatlamini ish bilan ta'minlash imkoniyatining mavjud 

emasligidir, qishloq va shahar o'rtasidagi bu ko’rsatkichning farqi esa katta bo'lib 

qolmoqda. Rossiya va Qozog'istonga ommaviy mehnat migratsiyasining sababi 

yuqori ishsizlik va kam ish haqi hisoblanadi. Mehnat muhojirlarining pul 

o'tkazmalari mamlakat yalpi ichki mahsulotining 12-15 foizini tashkil etmoqda. 

Bu esa, o’z navbatida davlat boshqaruvi sohasida haligacha aholining 

barcha qatlamlari bandligini ta’minlashni rag’batlantiradigan qarorlar qabul qilish 

tizimini takomillashtirish, davlat organlari faoliyatining shaffofligi va ochiqligini 

oshirish bo'yicha yanada ko’proq islohotlarni amalga oshirishni talab etadi. 

Shuningdek, inson huquqlari tamoyillari asosida aholining xabardorligini oshirish 

va unga rioya etilishini ta'minlash, aholining ijtimoiy himoyaga muhtoj qatlamlari 

uchun odil sudlovdan foydalanish imkoniyatini va gender tengligini ta'minlash 

dolzarb vazifalardan hisoblanadi. 
 

37 MDH davlatlaridagi kambag’allik va tengsizlikni statistik baholash (jahon pandemiyasi davrigacha). 

//www.dx.doi.org. 
38 Qozog’istonda 2018 yil 1 yanvardan iste’mol savati xarajatlar tarkibi o'zgartirildi. 
39Камилова Н.А., Насимов И.Х. Interpretation of the concept "poverty" and increasing the welfare of the 

population of Uzbekistan. International Journal of Academic Accounting Finance & Management Research”. 

Volume 5, Ussue 1. January, 2021. – p. 11-13. 

http://www.dx.doi.org/

O'zbekiston bir qator mamlakatlar singari uning geografik joylashuvi va 

iqlimi, aholining tez o'sib borishi va unda olib borilayotgan iqtisodiy faoliyat 

turlari kabi mamlakatning zaif ekotizimiga zarar etkazaytgan qator ekologik 

muammolarga duch kelmoqda. Ijtimoiy-iqtisodiy va ekologik oqibatlari va 

mahalliy aholi salomatligi va hayotiga salbiy ta'sir ko'rsatishi bilan Orol dengizi 

falokati fonida aholining ichimlik suvidan foydalanishini ta'minlash vazifasi 

dolzarbdir. Inson huquqlari umumjahon deklaratsiyasida belgilanishicha, har bir 

inson unga bog'liq bo'lmagan holatlar tufayli kasallik, nogironlik, beva qolish, 

qarilik yoki boshqa shunga o’xshash holatlardan o'zi va oilasining sog'lig'ini va 

farovonligini uchun zarur bo'lgan turmush darajasini ta'minlashi, shu jumladan 

oziq-ovqat, kiyim-kechak, uy-joy, tibbiy xizmat va zarur ijtimoiy xizmatlar bilan 

ta’minlay olish, ishsiz bo’lib qolish kabi xavflarni oldini olish kabi huquqlariga 

egadir. 

Mamlakatda mavjud ish bilan ta'minlash tizimi va ishsiz fuqarolarga nafaqa 

tayinlashni qayta ko'rib chiqish zarur hisoblanadi. Mamlakatda ishsizlik darajasi 

hozirgi kunda 9,1 foizni tashkil qilmoqda. O’zbekiston Respublikasi Bandlik va 

mehnat munosabatlari vaziri Sh.Kudbiev, O'zbekistonda ishsizlik bo'yicha nafaqa 

iqtisodiy funksiyasini bajarmayotganligini ta’kidlab, «ishsizlik nafaqasini olish 

uchun kim murojaat qilmoqda? Hech kim, deb aytishimiz mumkin. Chunki 

ishsizlik nafaqasi funksional yoki iqtisodiy vazifasini bajarmayapti...” 

Shuni ta'kidlash kerakki, kambag’allik muammosi ko'p qirrali xususiyat va 

omillarga ega. Uni imtiyozlarni ko'paytirish, ish o'rinlari yaratish, biznes boshlash 

uchun kredit olish yoki uy-joy sharoitlarini yaxshilash bilan engib bo'lmaydi. 

"Kambag’allikni kamaytirish – bu ish haqi yoki nafaqalarni ko'paytirishni 

anglatmaydi". Yuqorida ta'kidlab o'tilganidek - ishsizlik, ma'lumotning past 

darajasi, nogironlik, sog'lig'ining yomonligi - bular ko'pincha kambag’allikka 

qarshi kurashishda e'tiborga olinishi kerak bo'lgan omillar hisoblanadi. 

Daromadlar darajasi va kambag’allik ko’rsatkichi bo’yicha yuqori 

tabaqalanish bo'lgan mamlakatlarda hukumat aralashuvi orqali tengsizlik va 

kambag’allikni sezilarli darajada kamaytirish imkoniyati mavjud. 

Kambag’allikdan o'z kuchi bilan chiqish imkoniyatini berish maqsadida, 

yoshlarning kelajakda farovonligini oshirish uchun ta'lim tizimida teng 

sharoitlarni yaratish, ish joylaridan foydalanish imkoniyatini kengaytirish va 

bozorlarni boshqarishda monopolistlarning boshqaruvini cheklash muhimdir. 

Zamonaviy dunyo mutlaq kambag’allikni engish uchun etarli moddiy ne'matlarni 

ishlab chiqaradi. Jahondagi yuzaga kelgan ijtimoiy keskinlik, kambag’allik, 

korrupsiya va ocharchilikni faqatgina butun dunyo hamjamiyatining birgalikdagi 

sa'y-harakatlari bilan bartaraf etish mumkin. 

Bizning fikrimizcha, kambag’allik muammosini har tomonlama hal qilish 

zarurdir: birinchidan, oila kambag’allik sharoitida yashamasligi uchun mehnatga 

yaroqli aholining etarlicha daromad olishiga imkon beradigan sharoitlarni 

yaratish kerak. Shu maqsadda, respublikada yashash minimumi darajasiga iloji 

boricha yaqinlashtirilgan eng kam ish haqi darajasini aniqlash darkor; 

ikkinchidan, nogironlar, keksalar, kam ta’minlangan oilalar, iqtisodiy 

jihatdan nochor holatdagi odamlar kabi aholining ijtimoiy zaif qatlamlarini 

qo'llab-quvvatlashning samarali tizimini yaratish zarur; 

uchinchidan, kam ta'minlanganlarning bepul va imtiyozli ijtimoiy 

xizmatlardan foydalanish jarayonida tabaqalanishiga qarshi kurashish kerak. 

Shuningdek, aholining kambag’allikdan mustaqil chiqishi uchun shart- 

sharoitlarni ta'minlash muhim hisoblanadi, ya’ni: 

- mehnatga oid huquqiy normalarni amaliy tadbiq etish mexanizmlarini 

takomillashtirishni nazarda tutadigan mehnat bozorini institutsional tartibga 

solishni ta'minlash; 

- ham ish beruvchilar va ham xodimlarning norasmiy xatti-harakatlari 

modellarini qonuniylashtirishni ta'minlash; 

- munosib ish haqi bilan ta'minlash; 

- ish haqini hisoblashda real soliq yukini kamaytirish; 

- ishsizlarni ish bilan ta'minlash, shuningdek, jamoat ishlari hisobidan va 

vaqtinchalik ish joylarini yaratish orqali ularga maqsadli va samarali yordam 

ko'rsatish. 

Jahon tajribasi shuni ko'rsatadiki, kambag’allikka qarshi samarali 

kurashishga milliy ishlab chiqarish, tadbirkorlik faolligi, ish unumdorligi va 

mehnatni rag'batlantirish mexanizmini jonlantirish sharoitidagina erishish 

mumkin. Hukumatning barcha iqtisodiy, moliyaviy va boshqa chora-tadbirlari 

faqat shu jonlantirish jarayoniga yo'naltirilgan bo'lishi kerak. Bundan tashqari, 

hukumat ustuvor yo'nalish sifatida mustaqil ravishda munosib turmush darajasini 

ta'minlay olmaydiganlar uchun maqbul hayot darajasini ta'minlaydigan ijtimoiy 

siyosatni amalga oshirishi ham zarur hisoblanadi. Shuningdek, respublikamiz 

oldida mamlakatning mintaqaviy va jahon bozorlari bilan integratsiyasini 

yaxshilash vazifasi turibdi. Zero, qulay investitsiya muhitini barpo etish, iqtisodiy 

o'sish va kambag’allikni kamaytirishning asosiy omili bo'lib xizmat qiladi. 

